
					এই পাতাটির মুদ্রণ সংশোধন করা প্রয়োজন। 
& बजकडञि [ कांख्न
আমি কারে ভালবাসি। তুমি ভালবাস অথচ তুমি জান না যে কারে ভালবাস ।
• রামসেবক। জানি বই কি ? তবে দুজনের মধ্যে ঠিক করে বলিতে গেলে একটু সন্দেহ হয়, তাই বলিতেছিলাম তোমায় হয় ত মার মতই ভালবাসি।
পুটুর মা। ওকি আবার কথার ঐ ! রামসেবক । তা নয়, তা নয়, বলি তোমাদের দুজনকেই সমান ভালবাসি, হয় ত তোমার কিছু বেশী ভালবাসি ।
পুটুর মা। আমায় যে তুমি ভালবাস তা আমি কেমন করে বুঝব? তুমি মনে করে দেখ দেখি কখন কি আমায় ভালবাসার ছটা কথা বলেছ।
রামসেবক । সত্য কথা, বলিনে। ভালবাসার কথা কারে বলে আমি তা ঠিক জানি না, জানিলে অবশ্য বলিতাম। আমি ত কখন স্ত্রী পুরুষের একত্রে কথাবাৰ্ত্তা শুনি নাই, শুনিলে শিখিতাম । তাহার পর ঈষৎ হাসিয়া বলিলেন একবার গল্প শুনিয়াছিলাম যে, একজন ভট্টাচার্ষ্য আপনার স্ত্রীর গাল ধরিয়া আদর করিয়াছিল “তুমি আমার নিমন্ত্রণ পত্র, তুমি আমার নস্তর শামুক, তুমি আমার ভূজ্জির চাল, তুমি আমার টাকার থলি, তুমি আমার বিদায়ের ঘড়া।” যদি এরূপ ভালবাসার কথা চাও তা সময়ে সময়ে হই একটা বলিতে পারি।
পুটুর মা হাসিয়া বলিলেন “না আমায় তোমার ভালবাসার কথা বলে
কাজ নাই ।”
রামসেবক । ভাল, বল দেখি, স্ত্রীকে ভালবাসে না এমন লোক কি
জগতে আছে ?
পূটুর মা । আছে ? রামসেবক । কে ? পুটুর মা । রাজা ।
রামসেবক । সে কি ! রাজা কি রাণীকে ভালবাসেন না, তবে তাহার সংসার চলে কেমন করে ? না না, এ মিছে কথা ।
পুটুর মা । আমি নিশ্চয় জানি, আমার অপেক্ষ রাজবাড়ির খবর কে জানে, আমি রাজার সকল কথা জানি । রাজা রাণীকে একেবারে ভালবাসেন না।
রামসেবক । কেন ভালবাসেন না ?
পুটুর মা । কারণ আছে। রামসেবক । কি, বল না ।

